
ABSTRAK

Kemajuan dalam teknologi komputer menyebabkan berlakunya

perubahan prosidur kerja kepada semua profesion. Profesion Ukur

Tanah juga tidak terkecuali daripada perubahan ini, terutamanya

dalam menghasilkan satu s1stera pengautomasian pengukuran yang

menyeluruh. Pengautomasian pengukuran yang dimaksudkan adalah

raelibatkan pengukuran di padang, pengumpulan data, pemindahan

data ke komputer, pemprosesan dan s'eterusnya pemelotan.

Untuk tujuan projek ini, penulis telah menghasilkan perisian

dari Pemungut Data Casio PB-1000, pemindahan ke konputer,

pemprosesan, penukaran ke format perisian Autocad dan

pemelotan.

Satu ujian menggunakan data dari pengukuran dipadang telah

dijalankan untuk menguji keberkesanan perisian yang dibentuk.

Hasil dari uj ian ini menunjukkan perisian ini mampu dan

berjaya memproses keseluruhan data mengikut kod butiran untuk

kerja-kerja pemelotan.

BAB 1: PENGENALAN

1.1 PENDAHULUAN

Perkembangan pesat teknologi berkomputer terutamanya didalam

bidang pengukuran mendorong penulis untuk menghasilkan satu

sistem pengukuran yang menyeluruh bermula dari cerapan untuk

pengumpulan data, pemprosesan seterusnya kepada pemelotan.

Fengukuran seperti ini akan menggunakan sistem peralatan Total

Station yang telah direkacipta untuk menjalankan kerja ukuran

secara menyeluruh dengan pengukuran jarak dan sudut secara

elektronik.

Dengan terhasilnya sistem ukur ini, penggunaan buku kerjaluar

untuk merekod data cerapan secara insani akan dihapuskan dan

digantikan dengan buku kerjaluar elektronik atau kad ingatan

dengan data direkod secara automatis. Data pengukuran ini

akan disalurkan ke komputer untuk pemprosesan bagi penyediaan

hitungan, penyusunan, pengisihan dan pemelotan. Kaedah

pengukuran 'field-to-finish' inilah yang dikatakan pengautoma-

sian pengukuran untuk semua bentuk pengukuran samada ukur

Kadaster, Ukur Kejuruteraan atau pun Ukur Hidrografi.

